Kopja Informali ta' Sentenza

QORTI CIVILI
PRIM" AWLA

ONOR. IMHALLEF
JOSEPH R. MICALLEF

Seduta tad-9 ta' Mejju, 2008

Citazzjoni Numru. 357/2008

FI-Atti tar-Rikors tas-socjeta’ C.I. Gauéi Limited bin-
numru tar-registrazzjoni (C-30025)

[I-Qorti:

Dan huwa provvediment moghti ghal-finijiet tal-artikolu
329B tal-Att tal-1995 dwar il-Kumpanniji (Kapitolu 386 tal-
Ligijiet ta’ Malta) fuq talba maghmula mill-kumpannija C.I.
Gauci Limited frikors imressaq minnha fil-11 ta’ April,
2008, biex din il-Qorti (i) tpoggi I-imsemmija kumpannija
tant pro¢edura ta’ rkupru; (ii) tahtar kontrollur specjali
sabiex jaqdi I|-funzjonijiet u setghat |i hija joghgobha
tafdalu fl-amministrazzjoni, fl-immaniggjar u n-negozju tal-
istess kumpannija; (iii) taghti zmien li fih il-kontrollur
specjali hekk mahtur irid iwettaq il-hatra moghtija lilu; (iv)
tiffissa |-hlas dovut lill-kontrollur specjali; u (v) tistabilixxi z-
zmien i fih l-istess kumpannija rikorrenti ghandha
tiddepozita I-ammont jew tipprovdi garanzija ohra xierqa
jew tipprovdi arrangament iehor xieraq li jkun bizzejjed

biex ikopri |-hlas u I-spejjez minfuga mill-kontrollur specjali
fit-twettiq tal-inkarigu tieghu;

llli fl-imsemmi rikors, il-kumpannija rikorrenti (aktar il
quddiem imsejha “CI”) tghid li hija kumpannija li ilha
registrata fMalta sa minn Lulju tal-2002 u li topera fil-
gasam tal-importazzjoni u bejgh fis-suq Malti ta’ bosta
ghamliet ta’ prodotti tal-injam u prodotti li ghandhom
x’jagsmu mal-injam, bhal bibien, pumi u ¢appetti; li hija
danlet fobbligi ta’ ghamla finanzjarja ma’ terzi li ma tistax
tonorahom, wara li, matul 1-2005, inbeda xoghol ta’ bdil ta’
Trig I-Imdina, f'Hal Qormi, fejn hija ghandha l-istabiliment
ewlieni taghha; matul iz-zmien |li kienu ghaddejjin I-
imsemmija xoghlijiet (madwar tmien xhur), l-a¢cess ghall-
istabiliment taghha mill-klijenti taghha tnehha ghal kollox u
l-bejgh waqa’ lura'; minkejja li t-triq regghet infethet wara
li ntemmu x-xoghlijiet, il-bejgh baga’ ma hax ir-ruh, u dan
minhabba nuqqgas ta’ “stock” li wassal biex bosta mill-
Klijenti tal-kumpannija ma sabux li riedu, tnaffru u marru
jixtru minghand kumpanniji ohrajn, kompetituri taghha;
f'din il-gaghda, hija talbet lill-bank taghha li jkabbrilha I-
facilita’ bankarja li diga’ kellha mieghu, imma n-negozjati
ma wasslu mkien; minbarra dan, ittiehdet id-decizjoni Ii I-
kumpannija tibdel I-istabiliment kummercjali taghha, billi
thalli dak li kellha u tidhol fiehor izghar fl-istess triq; il-
gaghda ssoktat tehzien u I-kumpannija kellha ttemm |-
impieg tal-impjegati taghha; i llum il-gurnata CI taghraf li
ghandha kredituri li ghandhom jiehdu minghandha mal-
hames mija u hdax-il elf euro (€511,000), li bosta
minnhom igawdu sigurta’ fuq il-kreditu taghhom; Ii hija
mhix f'gaghda li thallas dawk il-kredituri u langas jidher li
tista’ taghmel dan fil-gejjieni garib u dan ukoll fit-termini
tal-artikolu 214(5) tal-Att; i bhalissa I-attiv taghha huwa
angas mill-passiv?; li bhalissa Cl ghaddejja fi trattativi ma’
investitur lokali li jidher imhajjar jinvesti mal-mija u sbatax-
il elf ewro (€ 117,000) biex tkun tista’ tirkupra u thallas id-
djun taghha; |li hija hejjiet pjan ta’ ristrutturar (business
plan) mahsub li ttejjeb u ssahhah il-pozizzjoni billi tkabbar
il-produttivita’ u b’hekk tagta’ djunha u ssahhah [-attiv
taghha; li fid-dawl ta’ dan il-pjan li thejja, il-membri taghha

! Affidavit ta’ Chris Gaudi, fpag. 27 tal-atti
% Dok “E”, fpag. 16 tal-atti

ressqu rizoluzzjoni straordinarja li biha qablu i I-
kumpannija rikorrenti tniedi din il-procedura ta’ rkupru li
permezz taghha hija tipprevedi Ii tista’ tibga’ azjenda
vijabbli billi ttejjeb il-gaghda finanzjarja taghha; u li hija
tikkwalifika bhala “kumpannija zghira” li ghandha aktar
mill-valur ta’ mitejn elf lira Maltija dovut lill-kredituri taghha,
ghall-finijiet tal-artikolu 185 tal-Att;

Rat id-dokumenti mressqin flimkien mar-rikors;

Rat id-degriet taghha tas-16 ta’ April, 2008, li bih gieghdet
ir-rikors ghas-smigh u ordnat in-notifiki mehtiega;

Semghet is-sottomissjonijiet tal-avukati tal-kumpannija
rikorrenti u ta’ whud mill-avukati ta’ kredituri ta’ Cl;

Rat id-degriet taghha tat-23 ta’ April, 2008, li bih tat lill-
partijiet interessati zmien biex min ghandu interess
iressaq is-sottomissjonijiet jew provi dokumentali i jidhirlu
mehtiega;

Rat in-Nota mressga mill-Bank of Valletta p.l.c. fit-28 ta’
April, 2008° i biha iddikjara li, wara li irreveda s-
sitwazzjoni, halla fidejn il-Qorti biex tara jekk ghandhiex
tilga’ t-talba tal-kumpannija rikorrenti;

Rat it-Twegiba mressqga fit-28 ta’ April, 2008, minn
Texwood Trading GmbH* ghall-finijiet tal-imsemmi degriet;

Rat in-Nota mressga mill-kumpannija rikorrenti fit-28 ta’
April, 2008 bix-xhieda bl-affidavit tad-direttur Chris Gauci
u l-accountant William Spiteri Bailey, u bi provi
dokumentali ohrajn mehmuzin maghhom;

Rat in-Noti mressqin fid-29 ta’ April, 2008, minn Shelman
Swiss Hellenic Wood Products Manufacturers S.A.%, u
mill-Kummissarju tat-Taxxa fuq il-Valur Mizjud®;

Semghet ix-xhieda mressqga mill-kumpannija rikorrenti;

% Pag. 25 tal-atti

* Pagg. 40 — 2 tal-atti

® Pagg. 44 sa 59 tal-atti
® Pagg. 60 sa 92 tal-atti

Semghet is-sottomissjonijiet tal-avukati prezenti;
Rat l-atti kollha tar-rikors;

Rat id-degriet taghha tat-2 ta’ Mejju, 2008, i bih halliet ir-
rikors ghall-provvediment |i qgieghed jinghata Ilum
kameralment;

Ikkunsidrat:

Fl-ewwel lok, il-Qorti gieset li I-ghan mahsub mil-ligi
ghall-pro¢edura ta’ rkupru huwa dak fejn kumpannija
kummercjali tinghata |-opportunita’ li meta tkun ghaddejja
minn zmien ta’ nuqgas ta’ likwidita’, titgieghed ghal xi
zmien (li ma jkunx itwal mkinn tnax-il xahar) taht sura ta’
tmexxija li jista’ jwassalha biex terga’ tistejger u tmexxi 'l
quddiem bi qgligh in-negozju taghha, bla ma jkun hemm
ghalfejn li titgieghed fi stral¢ jew tkun xolta. “The
procedure is intended to be an alternative to the
liquidation of a troubled business. It is not however
intended to mask effective insolvency or to merely
postpone the inevitable crash”’;

Qieset ukoll Ii din il-pro¢edura partikolari li ddahhlet fil-ligi
taghna bis-sahha tal-Att IV tal-2003, hija msejsa fuq is-
sistema tal-“administration” li jithaddem fid-dritt Ingliz dwar
iI-Kumpanniji. F'dak ir-rigward, inghad li “Inevitably the
procedure obliges the court, lawyers and accountants to
approach the problem raised with commercial awareness
and sensibility. The court, in particular, is being asked on
the hearing of the petition to make a commercial
judgement which is often difficult to make even for a
business person. The procedure is court based and
professional advisers must be involved from the earliest
point possible; much of the success of the procedure will
depend on the preliminary work leading up to presentation
of the petition.”® Fid-dawl ta’ dawn il-htigijiet dagstant
teknici, din il-Qorti trid izzomm quddiem ghajnejha wkoll li
l-legislatur taghna deherlu, xorta wahda, li jippreskrivi li

" A. Muscat Principles of Maltese Company Law (UOM, 2007), §11.2.6, fpag. 45
8 Bailey, Groves & Smith Corporate Insolvency (2””. Edit, 2001) § 4.7, f'pag. 120

procedura bhal din m’ghandhiex ittul izjed minn ghoxrin
jum tax-xoghol minn mindu jitressaq ir-Rikors®;

Fit-tieni lok, qieset il-qaghda finanzjarja attwali tal-
kumpannija rikorrenti, li minnha johrog Ili din tinsab
ghaddejja minn fazi fejn ma tistax thallas id-djun taghha™
u li, fil-fatt m’hijiex geghda tissalda d-djun jew talbiet ghall-
hlas li geghdin isirulha mill-kredituri taghha. Jirrizulta wkoll
li hemm aktar minn kategorija wahda ta’ kredituri ta’ Cl,
kemm lokali u kif ukoll minn barra minn Malta, konsistenti
fdawk li jgawdu preferenza jew garanzija fuq il-krediti
taghhom, u kif ukoll kredituri kummercjali (“trade
creditors”) u sahansitra xi pagi li sal-lum baqghu ma
thallsux (jirrizulta wkoll li wiehed mid-diretturi ta’ Cl huwa
wkoll kreditur fsomma sostanzjali*'). Jirrizulta wkoll |i
bhalissa |-kumpannija rikorrenti ghadha twettaq atti ta’
kummer¢, izda fvolum imnagqas hafna meta maqabbel
ma’ dak li kellha gabel I-2005. Jirrizulta li bhalissa xi whud
mill-kredituri ta’ Cl diga’ fethu kawzi fdawn il-Qrati bit-
talbiet taghhom ghall-hlas tal-krediti, u fzewg kazijiet
minnhom, kisbu sentenzi |i ikkanonizzaw il-krediti u
sahansitra nidew proceduri ghall-ezekuzzjoni tal-
imsemmija krediti;

Qieset li wanhda mill-kredituri ta’ Cl — Texwood Trading
GmbH - tishaq li t-tressig tar-rikors tal-lum ma sarx
f'waqtu, ghaliex tghid li Cl ilha fgaghda li ma tistax thallas
djunha, u nqdiet b’din il-procedura biss biex terga’ ddur
fug il-weghdiet taghha Ii thallas kif miftiehem minnha
stess. 1zzid tghid li Cl ukoll ilha zmien taf li hija fi stat ta’
insolvenza u ghalhekk dan ir-rikors tressaq wisq zmien
wara li kien messu tressaq skond il-ligi**. Fil-fehma tal-
Qorti, madankollu, ghalkemm huwa minnu li X’aktarx li d-
diretturi ta’ Cl kienu ilhom bosta xhur jafu li [-kumpannija
ma Kkinitx fgaghda li thallas djunha fwaqgthom, dan ma
jzommhiex milli tressaq it-talba li saret fir-Rikors tal-lum
jew li jinghad li Rikors bhal dak ma jistax isir aktar wara li
jghaddu t-tletin jum preskritti, jekk kemm-il darba

° Art. 329B(3)(e) tal-Kap 386
10 Art. 329B(1)(a) tal-Kap 386
" Dok “A”, fpag. 7 tal-atti

12 Art. 329A tal-Kap 386

jikkonkorru ¢-cirkostanzi |-ohra mahsuba mill-artikolu
329B biex dan isir'®;

Fit-tielet lok, il-Qorti gieset ir-regolarita’ tar-rikors ghal
dak [i jirrigwarda I-formalitajiet mehtiega biex seta’
jitressaq u s-siwi tieghu. Jirrizulta li s'issa dwar Cl la giet
xolta volontarjament u lanqas inghata dwarha xi ordni ta’
stral¢'®. Jidher li I-kumpannija rikorrenti ressqet flimkien
mar-rikors dikjarazzjoni tal-attiv u |-passiv u wkoll lista ta’
kredituri u l-ammonti tal-krediti u taghrif iehor'®, liema
taghrif inghata wkoll aktar Kkjarifiki dwaru fix-xhieda
mressga quddiem il-Qorti, kemm min-naha tal-istess CI u
kif ukoll minn mistogsijiet maghmulin mill-avukati tal-
kredituri. Jirrizulta li r-rikors fih ukoll dikjarazzjoni u tismija
Cara tac-cirkostanzi u r-ragunijiet li Cl tqis li wasslu ghall-
gaghda ta’ bhalissa u dikjarazzjoni ta’ kif il-qaghda
finanzjarja u ekonomika taghha tista’ tittejjeb ghall-
benefic¢ju taghha u tal-kredituri taghha'®. Jirrizulta wkoll i
d-decizjoni biex din il-pro¢edura tintalab ittiehdet bis-
sahha ta’ rizoluzzjoni tal-azzjonisti ta’ DI debitament
imlagqgha’’, segwita b’rizoluzzjoni mehuda flaggha tal-
Bord tad-Diretturi dak inhar ukoll*;

Fir-raba’ lok, il-Qorti gieset il-pjan propost mill-
kumpannija rikorrenti bhala I-bazi li fuqu hija geghda
ssejjes din it-talba taghha. Dan kien l-aspett li I-izjed
habbel ras il-Qorti. Dan jinghad ghaliex ClI tillimita I-pjan
taghha bhala wiehed li jzommha bhala azjenda vijabbli'®,
u mhux ukoll ghall-finijiet li tasal farrangament mal-
kredituri taghha biex thallashom kif mahsub fl-artikolu 327
tal-Att. Kemm hu hekk, fi kliem Chris Gauci®, il-pjan
imfassal minn Cl huwa dak li “fil-bidu nahdmu fuq I-
importazzjoni ta’ bibien sabiex niggeneraw ‘cash flow’
adegwata. Il-flus li s-socjeta’ tiggenera jigu uzat(i) sabiex
tissuplixxi ‘stock’ li huwa nieqes b’hekk il-kumpannija
taghna tkun regghet issahhet fil-qasam ta’ I-importazzjoni

13 Cfr. Muscat, op. cit. § 8.3, fpag. 768
* Art. 329B(1)(f) tal-Kap 386

!5 Art. 329(2)(b) tal-Kap 386

18 Art. 329B(2)(a) tal-Kap 386

" Dok “C”, fpag. 14 tal-atti

8 Dok “D”, f'pag. 15 tal-atti

19 Art. 329B(3)(b)(ii) tal-Kap 386

2 Affidavit tieghu fpagg. 27 — 8 tal-atti

ta’ bibien u fl-istess hin tkun ged tissuplixxi ‘stock’ ezistenti
u tixtri ‘stock’ gdid”. Ma’' dan, l-interess tal-investitur li
wera |-hajra li jwettaq dan il-pjan hu li, eventwalment,
jinghata sehem mill-ishma tal-kumpannija. L-istess
investitur jichad b’'mod kategoriku li I-kontribut tieghu
huwa dak li jikkon¢erna ruhu dwar kif il-kredituri sejrin
jithallsu lura dak li hu dovut lilhom. Stqarrija bhal din,
minn investitur li 'l quddiem fi hsiebu jikseb sehem mill-
ishma tal-kumpannija, ma tistax titgies li I-kumpannija
geghda tillimita I-pjan taghha biss ghall-vijabilita’ |i tista’
tigri u tista’ wkoll ma tasal gatt;

lIli meta wiehed jara mbaghad x’'qal |I-accountant tal-istess
kumpannija®, u jgabbel dan kollu ma’ dak li xehed I-istess
investitur®® “salvatur’, wiehed isib li dan il-pjan huwa biss
sajda ghal hsibijiet vagi ta’ x’jista’ jsir u mhux ta’ xX'inhu fis-
setgha tal-kumpannija li twettaq fir-rejalta’ tal-qaghda i
tinsab fiha. Ix-xhieda ta’ d-direttur manigerjali moghtija
minnu quddiem il-Qorti waqt il-kontro-ezami turi wkoll grad
gholi ta’ inCertezza u hsibijiet vagi li ma jnisslu I-ebda
konvin¢iment fil-Qorti li |-pjan imfassal huwa wiehed i
tassew iwassal lil Cl li terda’ tqum fuq sagajha wara z-
zmien®. Dan minbarra li, sal-lum, jirrizulta li dan il-pjan
langas biss tfisser lill-kredituri ewlenin ta’ Cl;

lli fdan ir-rigward, il-Qorti hija tal-fehma li kieku r-Rikors
tressaq bil-hsieb li jintlahaq arrangament mal-kredituri
ghall-finijiet tal-artikolu 327 tal-Att, kien ikun hemm izjed
ragunijiet biex il-Qorti tilga’ t-talba. lzda, kif inghad, il-

hsieb ta’ Cl huwa biss dak li ’I quddiem terga’ tkun
kumpannija vijabbli;
lli fdan ix-xenarju, |-Qorti gieghda tqis ukoll li I-pjan

propost, ghall-angas mad-daqqa ta’ ghajn u kif imfassal,
ma joffrix ¢ertezza lill-kredituri (imgar dawk ewlenin) ghall-
hlas tal-krediti taghhom. Meta wiehed iqgis ukoll x'inhuma I-
ispejjez (dak li I-ligi ssejjahlu bhala I-“kost li jkollu jsir biex
tkun adottata proéedura” bhal din)* li jkunu mehtiega jekk
jinghata ordni ta’ rkupru, jidher ¢ar li dawk l-ispejjez se’

2 Affidavit ta’ William Spiteri Bailey, fpag. 30 tal-atti

2 xhieda ta’ Raymond Buhagiar fpagg. 110 sa 126 tal-atti
8 Xhieda ta’ Chris Gaugi, fpagg. 95 — 9 tal-atti

2 Art. 329B(3)(¢)(ii) tal-Kap 386

jkunu ntefghu f'bir bla giegh meta setghu ntuzaw b’'mod
aktar ghaqli. Jidher ukoll li I-imsemmi pjan jaghti dehra li
huwa tentativ biss biex itawwal il-migja ta’ tmiem
inevitabbli;

lIli fdawn i¢-Cirkostanzi, |1-Qorti ma ssibx i jikkonkorru I-
elementi kollha mitluba mil-ligi biex taghti ordni li jgieghed
lil Cl taht procedura ta’ rkupru;

llli I-Qorti gieghda tgis u zzomm f'mohhha wkoll (wara li
semghet is-sottomissjonijiet tad-difensuri ta’ whud mill-
kredituri) li ¢-¢ahda tat-talba tal-kumpannija rikorrenti ma
taghlagx il-bieb biex b’mod ragunat il-pretensjonijiet tal-
kredituri jistghu jkunu riskedati;

Ghal dawn ir-ragunijiet, il-Qorti gieghda tipprovdi dwar it-
talbiet tal-kumpannija rikorrenti billi:

Tichad it-talbiet tal-kumpannija rikorrenti, bl-ispejjez;

Tordna n-notifika ta’ dan id-degriet lir-Registratur tal-
Kumpanniji a kariku tal-kumpannija rikorrenti;

Moghti kameralment illum, 9 ta’ Mejju, 2008.

< Sentenza Finali >

